
᭑᭞

᭛᭞ᬒᬁᬅᬯᬶᬖ᭄ᬦᬫᬲ᭄ᬢᬸ᭛᭖᭛ᬧ᭄ᬭᬡᬫ᭄ᬬᬪᬱ᭄ᬓᬭᬦ᭄ᬤᬾᬯᬫ᭄᭞ᬪᬸᬓ᭄ᬢᬫᬸᬓ᭄ᬢᬶᬯᬭᬧ᭄ᬭᬤᬫ᭄᭞ᬲᬃᬯᬮᭀᬓᬳᬶᬢᬢᬵᬃᬣᬬ᭞ᬧ᭄ᬭᬯᬵᬓ᭄ᬱ᭄ᬬᬾᬢᬶᬰᬲᬦᬫ᭄᭟᭐᭟ᬪᬝᬵᬳᬭᬰᬶᬯᬵᬤᬶᬢ᭄ᬬ᭞ᬲᬶᬭᬤᬾᬯᬲᬶᬦᭂᬫ᭄ᬩᬄᬦᬶᬗ᭄ᬳᬸᬮᬸᬦ᭄᭞ᬲᬶᬭᬫᬯᬾᬄ

ᬪᬸᬓ᭄ᬢᬶᬫᬸᬯᬂᬫᬸᬓ᭄ᬢᬶ᭞ᬫᬗ᭄ᬓᬦᬳᬦᬸᬕ᭄ᬭᬳᬦᬶᬭ᭛ᬪᬸᬓ᭄ᬢᬶ᭞ᬗ᭟ᬅᬪ᭄ᬬᬸᬤᬬ᭞ᬫᬸᬓ᭄ᬢᬶ᭞ᬗ᭟ᬓᬦᬶᬰ᭄ᬭᬾᬬᬰᬦ᭄᭛ᬳᬧᬢᬤᭀᬦᬶᬗ᭄ᬳᬸᬮᬸᬦ᭄ᬲᬸᬫᬫ᭄ᬩᬄᬭᬶᬲᬶᬭ᭞ᬯ᭄ᬭᬢᬶᬰᬵᬲᬦᬫ᭄ᬧ᭄ᬭᬯᬵᬓ᭄ᬱ᭄ᬬᬾ᭞ᬗ᭄ᬳᬸᬮᬸᬦᬸᬫᬵᬚᬭᬓᭂᬦ᭄ᬰᬵᬲᬦᬲᬂᬯᬶ

ᬓᬸ᭛ᬲᬃᬯ᭄ᬯᬮᭀᬓᬳᬶᬢᬵᬃᬣᬬ᭞ᬫᬓᬤᭀᬦ᭄ᬲᬸᬓᬦᬶᬂᬮᭀᬓ᭟᭐᭟ᬬᬫᬰ᭄ᬘᬦᬶᬬᬫᬰ᭄ᬘᬾᬯ᭞ᬬᬝᬵᬳᬭᬓ᭄ᬱ᭄ᬬᬾᬕᬸᬧᬡ᭄ᬥᬶᬢᬄ᭞ᬢᬾᬧᬫ᭄ᬲᬗ᭄ᬭᬓ᭄ᬱᬢᬾᬦᬾᬯ᭞ᬩᬸᬤ᭄ᬥᬶᬭᬓ᭄ᬱ᭄ᬬᬦᬘᬮ᭄ᬬᬢᬾ᭟᭐᭟ᬲᬂ

ᬧᬵᬡ᭄ᬤᬶᬢᬲᬶᬭ᭞ᬭᬶᬦᬵᬓ᭄ᬱᬦᬶᬭᬳᬶᬓᬂᬬᬫᬩ᭄ᬭᬢ᭞ᬫᬸᬯᬗᬶᬓᬂᬦᬶᬬᬫᬩ᭄ᬭᬢ᭞ᬆᬧᬦ᭄ᬬᬦ᭄ᬓᬭᬵᬓ᭄ᬱ᭞ᬬᬫᬦᬶᬬᬫᬩ᭄ᬭᬢ᭞ᬢᬜ᭄ᬘᬮᬩᬸᬤ᭄ᬥᬶᬦᬶᬭ᭛ᬦ᭄ᬤ᭄ᬬᬢᬂᬬᬫᬩ᭄ᬭᬢ᭟᭐᭟ᬅᬳᬶᬗ᭄ᬲᬩ᭄ᬭᬵᬳ᭄ᬫᬵᬘᬵᬃᬬᬜ᭄ᬘ᭞ᬲ

[ ᭒ 2A]

ᬢ᭄ᬬᬫ᭄ᬳᬯ᭄ᬬᬵᬯᬳᬵᬭᬶᬓᬄ᭞ᬳᬲ᭄ᬢᬾᬦ᭄ᬬᬫᬶᬢᬶᬧᬜ᭄ᬘᬾᬢᬾ᭞ᬬᬫᬭᬸᬤ᭄ᬭᬾᬦᬪᬱᬶᬢᬄ᭟᭐᭟ᬅᬳᬶᬗ᭄ᬲᬗᬭᬦᬶᬂᬢᬦ᭄ᬧᬫᬢᬶᬫᬢᬶ᭞ᬩ᭄ᬭᬵᬳ᭄ᬫᬵᬘᬵᬃᬬᬗᬭᬦᬶᬂᬢᬦ᭄ᬓᭂᬦᬾᬂᬲ᭄ᬢ᭄ᬭᬷᬲᬗ᭄ᬓᬵᬦ᭄ᬭᬭᬾ᭞ᬫᬸᬯᬂᬲᬂᬓᬸᬫᬯ᭄ᬭᬸᬳᬶᬫᬦ᭄ᬢ᭄ᬭᬓ

ᬩ᭄ᬭᬳ᭄ᬫᬵᬘᬵᬬᬦ᭄᭞ᬲᬢ᭄ᬬᬗᬭᬦᬶᬂᬢᬸᬳᬸᬫᭀᬚᬭ᭄᭞ᬳᬯ᭄ᬬᬵᬯᬳᬵᬭᬶᬓᬵᬗᬭᬦᬶᬂᬢᬦ᭄ᬧᬧ᭄ᬬᬵᬯᬳᬵᬭ᭞ᬳᬲ᭄ᬢᬾᬦ᭄ᬬᬗᬭᬦᬶᬂᬢᬜ᭄ᬘᬶᬤ᭄ᬭᬦᬶᬂᬤᬺᬯ᭄ᬬᬦᬶᬂᬮᬾᬦ᭄᭞ᬳᬶᬓᬢᬓᬮᬶᬫ᭞ᬬᬫᬩ᭄ᬭᬢᬗᬭᬦ᭄ᬬᬮᬶᬂᬪᬝᬵᬳᬭᬭᬸ

ᬥ᭄ᬭ᭟᭐᭟ᬅᬓ᭄ᬭᭀᬥᬵᬕᬸᬭᬸᬲᬸᬰ᭄ᬭᬸᬱᬄ᭞ᬰᭀᬘᬫ᭄ᬳᬳᬭᬮᬵᬖᬯᬫ᭄᭞ᬅᬧ᭄ᬭᬫᬤᬰ᭄ᬘᬧᬜ᭄ᬘᬾᬢᬾ᭞ᬦᬶᬬᬫᬄᬧᬭᬶᬓᬷᬃᬢ᭄ᬢᬶᬢᬄ᭟᭐᭟ᬳᬓ᭄ᬭᭀᬥᬗᬭᬦᬶᬂᬢᬦ᭄ᬓᬢᬫᬦ᭄ᬲᬺᬗᭂᬦ᭄᭞ᬕᬸᬭᬸᬲᬸᬰ᭄ᬭᬸᬱᬗᬭᬦᬶᬂ

ᬮᭀᬢᬸᬫᬸᬮᬳᬓᭂᬦ᭄ᬲᬶᬤ᭄ᬥᬦᬶᬂᬲ᭄ᬯᬓᬃᬬ᭄ᬬᬦᬶᬂᬕᬸᬭᬸ᭞ᬕᬸᬭᬸᬪᬓ᭄ᬢᬶᬓᬮᬷᬗᬦ᭄ᬬᬭᬶᬲᬫᬗ᭄ᬓᬦ᭞ᬫᬓᬦᬶᬫᬶᬢ᭄ᬢᬳ᭄ᬬᬸᬦᬶᬭᬦ᭄ᬭᬸᬫᭂᬗ᭄ᬯᬓᭂᬦᬲᬭᬶᬦᬳᬲ᭄ᬬᬦᬶᬂᬯᬭᬄᬯᬭᬄᬲᬂᬕᬸᬭᬸ᭞ᬲᭀᬘᬗᬭᬦᬶᬂᬦᬶᬢ᭄ᬬᬲᬫᬘᬵᬫ

